
MEMORANDUM SHPJEGUES për:  organizimin e takimit publik lidhur me projektin për krijimin e një zone turistike në fshatin Neredime e Poshtme















Hyrje
Drejtoria e Zhvillimit Ekonomik dhe Turizmit e Komunës së Ferizajt, në kuadër të angazhimeve për zhvillim lokal dhe promovim të potencialeve turistike të komunës, organizon takim publik lidhur me projektin për krijimin e një zone turistike në fshatin Neredime e Poshtme.
Takimi publik do të mbahet më 20 maj 2026 (e mërkurë), duke filluar nga ora 10:00, në sallën e Kuvendit Komunal të Ferizajt.
Qëllimi i takimit publik
Qëllimi kryesor i këtij takimi është prezantimi dhe diskutimi i projektit që Komuna e Ferizajt synon ta aplikojë në Ministrinë e Zhvillimit Rajonal (MZhR), me synim sigurimin e mbështetjes financiare për realizimin e projektit për krijimin e zonës turistike në Neredime të Poshtme.
Përmes këtij takimi synohet:
· Informimi i qytetarëve për përmbajtjen dhe rëndësinë e projektit;
· Përfshirja e qytetarëve dhe palëve të interesit në procesin e planifikimit;
· Mbledhja e ideve, rekomandimeve dhe sugjerimeve që do të kontribuojnë në hartimin sa më cilësor të projektit;
· Rritja e transparencës dhe bashkëpunimit ndërmjet institucioneve komunale dhe qytetarëve.
Arsyetimi i projektit
Fshati Neredime e Poshtme posedon potencial të rëndësishëm natyror dhe turistik, i cili mund të shfrytëzohet për zhvillimin ekonomik lokal, promovimin e turizmit dhe krijimin e mundësive të reja për komunitetin lokal.
Krijimi i një zone turistike pritet të ndikojë pozitivisht në:
· Zhvillimin e turizmit lokal;
· Përmirësimin e infrastrukturës dhe hapësirave publike;
· Promovimin e trashëgimisë natyrore dhe kulturore;
· Nxitjen e aktiviteteve ekonomike dhe bizneseve lokale;
· Krijimin e vendeve të reja të punës dhe rritjen e mirëqenies së qytetarëve.
Përfitimet nga pjesëmarrja e qytetarëve
Pjesëmarrja aktive e qytetarëve në këtë takim publik është me rëndësi të veçantë, pasi që kontributi i tyre ndihmon në identifikimin e nevojave reale të komunitetit dhe në hartimin e një projekti gjithëpërfshirës dhe të qëndrueshëm.
Komentet dhe sugjerimet e qytetarëve do të shqyrtohen dhe, sipas mundësive dhe relevancës, do të përfshihen në dokumentacionin final të projektit.
Përfundim
Drejtoria e Zhvillimit Ekonomik dhe Turizmit fton të gjithë qytetarët e Komunës së Ferizajt, përfaqësuesit e komunitetit lokal, organizatat e shoqërisë civile dhe palët tjera të interesit që të marrin pjesë në këtë takim publik dhe të kontribuojnë me idetë dhe propozimet e tyre për zhvillimin e projektit.
Përmes bashkëpunimit dhe pjesëmarrjes qytetare synohet krijimi i një projekti të qëndrueshëm, i cili do të ndikojë pozitivisht në zhvillimin ekonomik dhe turistik të Komunës së Ferizajt.
Burimet
· Plani i Punës së Drejtorisë së Zhvillimit Ekonomik dhe Turizmit;
· Prioritetet zhvillimore të Komunës së Ferizajt;
· Udhëzimet dhe kriteret e Ministrisë së Zhvillimit Rajonal (MZhR) për financimin e projekteve zhvillimore;
· Konsultimet paraprake me komunitetin lokal dhe palët e interesit.

